Penillion o ddychymyg, i’w canu ar Leave Land.

1.

Gan Jacob wir achles roedd deuddeg mab cynnes

Yn ufudd i’w proffes, mae hanes o hyn;

Roedd deuddeg mab cannaid cyn bod yr Israeliaid

Gen inne fel deiliaid i’m dilyn.
2.

Gan bob un o’r meibion mae trigain o’m wyrion,

Rhai’n ddylion, rhai’n dirion, rhai’n fyrion, rhai’n faith;

Gan bob un o’r rheini mae deuddeg i’w henwi

Heb oedi (ti goeli) ’n ddirgelwaith.

3.

Gan bob un o’r deuddeg, awch odiaeth, mae chwedeg

O’m hepil ychwaneg eglurdeg yn glau,

Anfarwol dibechod, yn para ac yn darfod;

Moes wybod yn hynod eu henwau.

4.

Y Cymro dilediaith, moes glywed gwybodaeth

Rhifedi ein cenhedlaeth, ddyn ffraeth, yn ddi-frost;

Dy ateb yn drefnus, air cyfion wir cofus,

Dod imi, naws gweddus, os gwyddost. 

Hugh Hughes o F(n a’i cant

Ateb i’r gofynion uchod.

5.

Y tad yw’r haul hyfryd a’r deuddeg mis hefyd

Yw’r plant mawr eu gwynfyd a gafwyd tan go’,

A’r dyddie cyweithas a’r nos i’r un pwrpas

Sydd drigen, air addas, ŵyr iddo.

6.

Y Cymro da ei radde, gorwyrion yw’r orie

Sydd yn y nosweithie a’r dyddie yn un daith;

Erioed yr un fodde bydd un yn ailddechre

A’r llall yn diame fynd ymaith.

7.

Chwedeg yn ddiame o fwyn odieth funude

Sy ’mhob un o’r orie, da radde di-rus;

Mae’r rhain i’r haul purffydd fel gl(n oresgynnydd

O’r un henw bedydd gwybodus.

8.

O’r meibion mae deuddeg, mae trichant a chwedeg
Orwyrion ychwaneg, rhai lliwdeg a llon;

Wyth mil yn ddiame ac wyth pedwar o ugeinie

Rhyfedi gwir orie’r gorwyrion.

9.

Pum canmil i’w cofio, deunaw mil eto,

Pedwar cant i’w rhifo a’u llunio yn eu lle

Yw rhif y l(n heleth bedwerydd genhedleth,

Y rhain ŷnt fwyn odieth funude.

Hugh Jones Llangwm a’i cant

Nodiadau

Yn yr wythfed pennill mydryddir y nifer o oriau sydd ym mhob blwyddyn, sef 8640 (24 awr x 30 dydd x 12 mis). Rhaid dilyn darlleniad Bangor 17 (11) yn llinell gyntaf y pennill  (gwrth. y darlleniadau ‘mae trigen a chwedeg’ yn llsgr. LlGC 346B a ‘mae trichant ychwaneg’ yn llsgr. LlGC 9219A) gan fod yr ateb i’r pos yn seiliedig ar y rhagdyb mai 360 diwrnod sydd mewn blwyddyn (30 dydd x 12 mis). Yn y pennill sy’n dilyn mydryddir y nifer o funudau sydd mewn blwyddyn, sef 518,400 (1440 munud mewn diwrnod x 30 dydd x 12 mis).

Bangor 17 (11) = BWB 714ii

Penill o ddychymig yw Canu ar Leave Land.

1.

Gan Jacob wir Achles r oedd deyddeg mab Cynes

Yn ufudd iw prophes mae hanes o hyn

Roedd deyddeg mab caniad cyn bod yr Jsraelaid

Gan inau fel deiliad im dilyn

2.

Gan bob un or meibion mae Trigain om wyrion

Rhai’n ddylion rhai’n dirion rhai’n fyrion rhai’n faith

Gan bob un or rheini mae deyddeg yw henwi

Heb oidi Ti goeli’n dirgelwaith

3.

Gan bob un or deyddeg awch odiaeth mae chwedeg

Om hepil y chwaneg eglurdeg yn Glau

An farwol di bechod yn para ac yn darfod

moes wybod yn hynod ei henwau

4.

Y Cymmro di ledieth moes glowed gwybodeth

Rhifedi’n genhedleth ddŷn ffraeth yn ddi ffrost

Dy atteb yn drefnus air Cyfion wir Cofus

Dod imi naws gweddus os gwyddost 

H. H. Ai Cant medd rhai

Atteb ir Gyfynion uchod,
5.

Y Tad yw’r haul hyfryd ar deyddeg mis hefyd

Iw’r plant mawr ei gwynfyd a gafwyd Tan go

Ar Dyddiau Cyweithas ar nôs ir un pwrpas

Sydd drigain aer addas wŷr uddo

6.

Y Cymro da ei radde gôrwyrion iw’r orie

Sydd yn y nosweithie ar Dyddie’n un Daith

Yrioed yr un fodde bydd un yn ail ddechre

Ar llall yn Diame fynd ymaith

7.

Chwe-dêg yn ddiame o fwyn odiaeth funudie

Su y mhob un or orie da radde di rûs

Mae’r hain ir haul purffydd fel glan oresgynudd

Or un henw bedydd gwybodus

8.

Or meibion mae Deyddeg mae Trichant a chwedeg

Or wyrion ychwaneg rhai lliw deg a llon

Wyth mil yn ddiame ag wyth bedwar o ugeinie

Rhyfedi’r gwir orie’r gor wyrion

9.

Pum Can Mil yw Cofio Dau naw mil etto

Pedwar Cant yw rhifo ai llinio yn ei lle

Yw rhif y lân heleth bedwerydd genhedleth

Y rhain unt fwyn odieth funudie

Y Cymru mwynion Hugh Jones Llungwm Ai Cant

Y testun

Argraffwyd gan Stafford Prys (fl. 1758–82) yn 1758. Gelwir sylw at y bwriad i argraffu Dewisol Ganiadau yr Oes Hon yn yr un llyfryn.

Llsgr. LlGC 346B, 242

Penillion o ddyrchymig Iw canu ar Leaf Land.

1.

Gan Jacob wir Achles, roedd deuddeg mab Cynes

yn ufudd Iw prophes mae hanes o hyd

Roedd deuddeg mab Caniad cin bod yr Israelied

Gan ine fel Deilied Im Dilin

2.

Gan bob yn or Meibion mae trigain om Wyrion

Rhai n ddylion Rhai n dirion Rhai n fyrion Rhai n faith

Gan bob un or Rheini mae deuddeg iw henwi

Heb oidi ti goili n ddirgelwaith

3.

Gan bob yn or deuddeg awch odieth mae chwedeg

Om hepil y chwaneg Eglyrdeg n glau

An farwol di bechod yn pyra ag un darfod

Moes wybod yn hynod i henwe

4.

y cymro di Ledieth moes glowed gwybodeth

Rhifedi n cenedleth ddyn fraeth yn ddi frost

Dy Atteb yn Drefnys air Cyfion wir Cofys

Dod Imi naws gweddedd os gwyddost 

Hugh Hughes o fon ai cant

Atteb Ir gyfynion uchod.
5.

y tad iw r Haul hyfryd ar deudeg mis hefyd

Iw r plant mawr ei gwynfyd a gafwyd tan go

Ar Dyddie Cyweithas ar Nos ir yn pwrpas

Sydd drigien aur addas wyr uddun

6.

y cymro da i radde ourwirion iw r orie

Sydd n y Nosweithie r dyddie n yn daith

Irioed yr yn fodde bydd yn yn ail ddechre

Ar Llall yn ddiame fynd ymeth

7.

Chwe deg n ddiame o fwyn odieth fynude

Su ym hob yn or orieu da radde di rys

mae yr hain Ir haul pyrffydd fel glan ourysgynydd

oryn henw bedydd gwybodus

8.

or meibion mae deuddeg mae trigien a chwedeg

or wirion y chwaneg rhai lliwdeg a llon

Wyth Mil yn ddi ame ag wyth bedwar o ugeinie

Rhyfedi r gwir orie r gor wyrion

pum can Mil Iw cofio dau naw mil etto

pedwar Cant iw rhifo ai llinio yn i lle

Iw rhif y lan heleth bedwerydd genhedleth

y Rhain ynt fwyn odieth fynude

H Jones o Langwm

Y testun

Copїwyd y llsgr. gan David Jones o Gaeserwyd, sir Ddinbych, tua 1794.

Ffynonellau eraill

Llsgr. Caerdydd 43, 125:  Copïwyd gan John Davies, Pentrefidog, tua 1749.

Llsgr. LlGC 12867D, 34:  Copїwyd y llsgr. gan Cadwaladr Pugh a Evan Evans rhwng 1766 a 1768. Ateb Huw Jones yn unig sydd yma.

Llsgr. LlGC 9219A, 20:  Llsgr. a gopïwyd gan G.R. yn ystod y 18g. ‘Rhifedi Cenedl yr Haul’ yw’r pennawd a roddir. ‘nis gwn pwy ai cant’.

Dechreu Llyf o Atharawiaeth Ifiengctid i Ddysgu Darllen a Sgrifennu yn Gowyr neu Wyddor Gymraeg:  Llyfryn 8 tt. a argraffwyd yn y Mwythig yn 1758 yw hwn, gw. LW 1657, a chynnwys y pum pennill ateb a luniodd Huw Jones.

